               "Ҳаётимиз гули,офтоби - аёл"
               8 - март байрам эрталиги.
              Зал байрамона безатилган. Саҳна узра оналар мадҳини тараннум этувчи

ёқимли, ҳазин куй таралади. Саҳнага 1 бошловчи бўлиб  ўғил бола ва 2 бошловчи

сифатида қиз бола оҳиста юриб чиқиб келишади .

Б. Йигит :                 Жаннат оналарнинг пойида эмиш,

                                    Онадан туғилган пайғамбарлар ҳам.     

                                    Мунис онажонлар сочлари кумуш,

                                    Топар дуосидан минг дардлар малҳам .

Б. Қиз      :                   Онам онажоним нури жаҳоним ,

                                      Тенги ,тимсоли йўқ, фаришта онам.

                                      Жаннат иси анқир жамбил , райҳоним

                                      Чин ибрат макони ҳар ишда онам.
Б. Йигит :                    Ассалому алайкум,  дилбар ва латофатли аёллар - муҳта-

                  рама онажонлар! Азиз устозлар ! Қадрли опа-сингиллар! Бир-биридан

                  лобар , боғчамиз қизлари!

                                       Фахмлагандирсиз, сизнинг юрак тафтингизга бу йилги қиш

                   ҳам дош бера олмай, ортга чекиниб, кўклам нафаси уфура бошлади .

Б. Қиз      :                      Она диёримиз узра баҳор насмлари эсиб турган кунларда

                  хонадонларимиз фариштаси, оила қўрғони, биз фарзандларни оқ ювиб,

                  оқ тараган, яратганнинг тенгсиз мўжизаси бўлган аёл зотини улуғлаш

                   ва юрагимиздаги энг юксак, нозик туйғуларни ифода этган ҳолда гўзал-

                   лик ва нафосат байрами 8 март- Халқаро хотин-қизлар кунини нишон-

                   лаш учун йиғилдик.

Б. Йигит :                       Муҳтарама онажонлар! Устозлар! Опа-сингиллар ва лобар

                  қизлар! Барчаларингизни гўзаллик ва нафосат байрами билан чин қал-

                  бимиздан муборакбод этамиз.

Б. Қиз      :                        Толеингиз ҳамиша баланд, умрингиз узоқ, хонадонингиз

                  тинч, оилангиз тотув, ризқи насибангиз зиёда бўлсин .

Бола        :                         Баҳор келди гул билан, шоҳида булбул билан.

                                           Онажонлар табриклаймиз, бугунги аём билан.

Бола        :                         Қуёш кулиб боққан кун, баҳор танга ёққан кун.

                                           8 март бугун онажонлар байрами .

Бола        :                         Бири гул бири булбул, ўғил қизлар шод бугун,

                                           Дилидан гул тутади, меҳрибон она учун .

                              Болалар “Онажон” қўшиғини айтиб берадилар.

                                 Сўнг “ Бинафша “ рақсига тушиб берадилар .

Б. Йигит :                     Хушхабар келтирса ким фарзандидан,

                                        Йўлига поёндоз тўшайди аёл.

                                        Бўлсин у олима ,ишчи шифокор,

                                        Дунёда “ Болам  “ - деб яшайди аёл !

Б. Қиз       :                    Тўғри айтасиз, дунёда болам деб, куйиб ёнмайдиган аёл

                   бўлмаса керак . Келинг шундай аёлларнинг қалбига бир қулоқ солиб

                    кўрайлик, улар нима дер эканлар .

/Мусиқа остида саҳнага турли касб эгаларига хос кийинган қизчалар ёки тарбия-

чилар чиқиб ўзларини таништириб шеър ўқишади./

Шифокор :                  Шифокорман оппоқ халатда,

                                       Оппоқ тилак билан яшайман.

                                       Эл соғ-омон бўлсин албатта ,

                                       Шунда мен ҳам яйраб яшайман.

                                       Шифокорман лекин аввало ,

                                       Фарзандимга содиқ онаман.

                                        Сочсаларда бошимдан тилло,

                                        Болам дейман , куйиб ёнаман .

Муаллима :                  Шогирдларим жону жаҳоним,

                                        Ҳаётимнинг мазмун - маъниси.

                                        Даврасида ўтар ҳар оним ,

                                        Фарзандларим улар бариси .

                                        Яхши кўрмай суйиб қанчалар,

                                        Муаллима оддий онаман,

                                        Фарзанд ширин, азиз бунчалар,

                                         Болам дейман , куйиб ёнаман .

Шоира        :                   Сўз қаймоғи сузилар бетга,

                                          Баҳор мисол яшарар олам.

                                          Қоғоз, қалам сурилар четга,

                                          Ногаҳонда йиғласа болам.

                                          Дардга тўла бағрим , юрагим,

                                          Шоираман лекин онаман.

                                          Эл-юрт тинчи орзу тилагим,

                                          Болам дейман, куйиб ёнаман .

Чевар         :                     Қўллари гул моҳир чеварман ,

                                          Иш тикаман меҳримни қўшиб.

                                          Одамларни дилдан севаман,

                                          Хизмат қилай қалбимдан жўшиб.

                                          Кўзларимда қувонч ўт чақнар,

                                          Толе кулган бахтли онаман.

                                          Машҳур қилди элга шу ҳунар,

                                          Болам дейман , куйиб ёнаман .

Тадбиркор аёл:               Ишбилармон тадбиркор аёл,

                                           Юрт бугуни, порлоқ эртаси.

                                           Режаларин деманг пуч хаёл ,

                                           Корхонанинг раҳбар бекаси .

                                           Имкон қўлда қилмайман инкор,

                                           Тадбиркорман, аёл-онаман.

                                           Мансаб, шуҳрат арзимас зинҳор,

                                           Болам дейман куйиб ёнаман .

Зардўз        :                       Ипларимнинг зари тиллодан,

                                             Безакларда қуёш акс этар .

                                             Момомерос асли худодан ,

                                             Игна тутсам улар рақс этар.

                                             Зардўстлик бу, ҳунар эмас-санъат ,

                                             Касбим фахрим аммо онаман .

                                             Меҳрим улуғ туганмас давлат,

                                             Болам дейман , куйиб  ёнаман .

Олима        :                       Захмат чекиб тунлар кўз илмай ,

                                             Жумбоқларнинг етдим сирига .

                                             Ва айландим сўнг билиб билмай ,

                                             Билим қасрин асирасига .

                                             Мартабам зўр машҳур олима ,

                                             Энг аввало , шукур , онаман .

                                             Тилда , дилда ёлғиз калима ,

                                             Болам дейман , куйиб ёнаман .

/Шеър якунида бошловчи йигит ва қиз чиқиб барча шеър ўқиган касб эгалари то-

мон ўнг қўлларини  уларга ишора ҳолида шеър ўқийдилар. 

Б. Йигит    :                        Қай бир касбда , қандай мансабда ,

                                              Ишламасин , аёл-бу она!

                                              Покиза ва насли  насабда,

                                              Фарзандига мудом парвона .
Б. Қиз        :                          Жасоратда эрлардан ўтар,

                                               Ибо , ҳаё йўл бермас хиёл .

                                               Дилин фақат бир севинч ўртар,

                                             Болам дейди , дунёда аёл .

                    Болалар “ Қизалақ “ қўшиғини айтиб берадилар . 

             Сўнг “ Дўппи тикдим “ рақсини ижро этиб берадилар .   

Б.Тарбиячи:                        Халқимзда аёлни эзозлаган миллатнинг қадри баланд,

                      деган нақл бор . Президентимиз Ислом Каримов бошчилигида хотин-

                      қизларни  қўллаб-қувватлаш давлатимизнинг асосий йўналишларидан

                      бирига айланди. Юртбошимиз таъсис этган Зулфия номидаги  Давлат

                       мукофоти  мамлакатимиз иқтидорли қизларини аниқлаш, қўллаб-қу-

                       вватлаш , рағбатлантириш, янги марралар сари ҳар соҳада етук бўли-

                       шларига замин яратмоқда .Буни биргина спортчи қизларимизнинг

                       Ватанимиз шарафини жаҳон миқиёсида муносиб ҳимоя қилаётганли-

                       ги  мисолида кўришимиз мумкин . Бундан ташқари уларнинг илм –

                       фан , таълим , соғлиқни сақлаш , ишлаб чиқариш , санът , адабиёт  ва

                        бошқа соҳаларда ўз ҳиссаларини  қўшаётганликларини гувоҳи бўла-

                        миз.

                                     Спортчи қизларнинг чиқишлари .   

       /Мусиқа остида қизчалар хар-хил спорт машқларини бажариб берадилар. /  

Б. Йигит    :                         Ҳозир ўғил болаларимиз Ғ. Ғуломнинг “ Онажонимга”

                     номли шеърини байрам туҳфаси сифатида айтиб беришади .

Бола           :                         Меҳри офтоб бўлган,

                                              Ҳар сўзи китоб бўлган.

                                              Ёғу, қаймоқ, мураббо,

                                              Ой кулчам, ширин кулчам,

                                              Жаҳон онажонимсиз .

Бола           :                          Юлдузни узиб берай,

                                               Кундузни тизиб берай.

                                               Ватан ахир чаманку,

                                               Кундузимиз ҳам кечам ,

                                               Осмон онажонимсиз.

Бола           :                           Бағрингиз фазога тенг,

                                                Учушни ҳам ўргатинг

                                                 Ватанимдай бебаҳо,

                                                 Сиз кўрсатинг йўл олай,

                                                 Чақмоқ кўкда учгандай .

      Болалар “Мини юбка “ фонограммасига ҳазил рақс ижро этиб берадилар.

      /Ўғил болалар қизболача кийиниб қўшиққа мос ҳаракатлар қилиб берадилар./

Б. Қиз          :                         Қизларимиз ҳам бугунги байрамимизга шоир Рауф

                      Толибнинг “ Ойи-Ойижон “ шеърини айтиб берадилар . Марҳамат

                       қизлар .  

Бола             :                       Ойи агар бўлсайдим гул,

                                              Севармисиз қизингизни ?

                                              Очилардим ёниб ял-ял,

                                               Қувнатардим кўзингизни .

Бола             :                        Ойи-ойи, бўлсам шамол,

                                                Қолмасдим ҳеч изингиздан.

                                                Сочингизни силар эдим,

                                                Ўпар эдим юзингиздан . 
Бола              :                        Ойи-чи, мен қуёш бўлсам,

                                                Шула сочиб бошингиздан .

                                                 Термилардим тунлари ҳам ,

                                                 Кетмас эдим қошингиздан . 

Бола               :                        Ойи, ойи бўлсайдим қуш,

                                                 Тонг чоғлари сайрар эдим.

                                                  Вақтингизни этдим деб хуш,

                                                  Яйрар эдим, яйрар эдим .

                      Қизлар  “ Гулпари “ қўшиғига рақс тушиб берадилар. 

Б.Тарбиячи:                         Одам ато наслига яратгандан иқболсан,

                                                Бу беором дунёда халоватли аёлсан.

                                                Миллатнинг жон томири сен Ватанга тимсолсан,

                                                Юртнинг ўчмас чироғи  Момо Ҳаво аёлсан .    

                                                Она муқаддас, она азиз ва мўътабар сиймо. Она ҳаёт

                        чашмаси .  Ана шу чашмадан болаларининг чанқоқликларини қон-

                         диради. Оналар ҳақидаги  донолар фикри, хикматлари асрлар оша

                         сақланиб келмоқда . Ҳозир болаларимиз ана шу ўзлари ўрганган

                         хикматлардан мисоллар келтирадилар .

Бола               :                        Онани бир қўли бешикни

                                                  Иккинчи қўли дунёни тебратади .

Бола                :                        Онанинг дили оғриса

                                                   Ер ҳам титрайди .

Бола              :                          Она қадри , ҳаёт қадри .

Бола              :                           Она кўнглини олмоқ,

                                                   50 марта хаж қилгандан афзал .

Бола              :                            Она билан лола, гул билан лола .

Бола              :                            Шараф тожини излама,

                                                    Онанинг ризолигини изла .

Бола              :                            Дунё тор бўлганда ҳам

                                                    Она қорни кенг .

Бола              :                            Онанинг аччиқ сўзи ,

                                                    Боланинг ақл кўзини очади .

Бола              :                            Боланинг бармоғи оғриса

                                                    Онанинг юраги ачишади .

               Ўғил болалар “ Қари наво “ куйига рақсга тушиб берадилар .

Бошловчи   :             Болажонлар, ҳаммамизни бувижонларимиз борми ?

Болалар       :              Ҳа....

Бошловчи    :             Келинглар бўлмаса уларни мадҳ этувчи қўшиқ ва шеърлар

                                     айтамиз .

Бола              :             Оқ пахтадай сочингиз омон бўлсин бошингиз,

                                     Айта қолинг бувижон ҳозир қанча ёшингиз .

Бола              :             Сўзларингиз хўп қизиқ юзингиз нега чизиқ ,

                                     Ачомласам бувижон бағрингиз мунча иссиқ .
Бола             :              Дадамларни боққансиз ойимларга ёққансиз ,

                                     Топишмоғу эртакка бувижоним чаққонсиз .

Бола             :              Бувижоним қарилар ҳатто юздан нарилар,

                                     Йўқлаган онларида доим биз ёнларида .

Бола             :              Сув деса сув тутамиз сўзларини кутамиз ,

                                     Бахтимизга соғ бўлинг доимо омон бўлинг .

Бола             :              Сизлар учун бувижонлар фақат, фақат сизлар учун,

                                     Қувноқ қўшиқлар айтиб , сизни ҳурсанд қиламиз .

                                     Умрингиз узоқ бўлсин , уйимиз нурга тўлсин .

       Болалар “ Бувим бўлўрасизми “ қўшиқ – рақсини ижро этиб берадилар .

                          Cўнг “Лейло “ рақсини ижро этиб берадилар .

Б. Бола         :             Она улуғ зот. Тангри ўзи уни мукаррам қилган. Не бир фоти-

                       ҳлар унинг қаршисида тиз чўкмаган . Улар ўз бойликларини ва қуд-

                       ратини унинг пойига сочишга тайёр , турмаган дейсиз .

Б. Қиз           :               Даҳо ва алломаларимизни , президентимизни , улуғ олим-

                       ларимизни вояга етказган ҳам онадир . Онажонлар таърифига ҳар

                       қанча мадҳиялар ҳам айтсак оз.
                                        Ҳозир навбатни   “Ким чаққон “ ҳаракатли ўйинига бера-

                        миз. Бундан мақсад болаларимизни онажонларимизга  уй ишларида

                        қандай ёрдам бериб , чаққон эканликларини гувоҳи бўламиз .

     Болалар ким чаққон “ Ошпазлар “ ҳаракатли ўйинини ўйнаб берадилар .

         Сўнг “ Самарқанднинг гўзали “ қўшиғига рақсга тушиб берадилар .

Б. Йигит       :              Мана, байрамимиз ҳам ниҳоясига етди . Яна бир бор она-

                        жонларимизни 8 март байрами билан қутлаб қоламиз .

Б. Қиз            :              Яратгандан сизларга омонлик , бахт-саодат, хонадонларин-

                       гизга  файзу  барокат тилаймиз .

Байрам дастури “ Онажонлар “ қўшиғи фоннограммаси компазицияси билан

                                                     якунланади .

